
Zertan pasatu nahi duzu bizitza?
Jarduera honetan denboraz hitz egingo dugu: zenbat denbora pasatzen dugun egunero zenbait gauza 
egiten. Bukaeran proposamenak egingo ditugu denbora hori hobeto aprobetxatzeko.
Ariketa hauek dituzue: 
- Bideoa ikusi eta taula osatu ondoren, partekatu erantzunak taldeko ikaskide batzuekin.
- Egun ideal batean zenbat denbora eskaini nahi diogu jarduera bakoitzari? Bidali zure proposamena    
  forora eta adostu taldekoen artean.

1. Zenbat denbora pasatzen duzu...?
- Osatu beheko taulan "Egunean" izeneko 
zutabea. Kontatu zenbat denbora  pasatzen 
duzun egunean jarduera horiek egiten. 

Zertan (non) Egunean Bizitza osoan

Lotan

Komunean

Sukaldean

Korrika egiten

Azazkalak jaten

-  Imanol Epeldek bideo honetan  kontatzen du zenbat denbora 
pasatzen dugun bizitza osoan gauza horiek egiten. 
Ikusi bideoa eta osatu  "Bizitza osoan" izeneko zutabea. 

https://labur.eus/x9Daa

- Ondoren, komentatu taulako denborak  bi ikaskiderekin. 
Beheko hizkuntza-formak erabil ditzakezue. 

Oharra: Ikasgelan ez bazaudete, talde-jarduera hau egiten hasi aurretik, adostu irakaslearekin batera zuen 

arteko komunikazio-tresna: foroa, posta elektronikoa,  WhatsApp, Teams, Hangout, Google Duo, Skype...

Denbora adierazteko, forma berdintsuak errepikatzen dira bideoan: 

 - Zenbat denbora pasatzen duzu...  sukaldean (non)?

 - Zenbat denbora egiten duzu... janaria prestatzen (zertan) 
   

Zertan erabiltzean, forma erregularrak -t(z)en bukatzen dira: janaria prestatzen, telebista ikusten... 

Baina beste batzuetan irregularrak erabiltzen dira: lotan=lo egiten    lanean=lan egiten   pasieran=paseatzen 

https://www.argia.eus/blogak/imanol-epelde/2019/12/10/963-egun-komunean/
https://labur.eus/x9Daa
http://www.ikasbil.eus/

2. Egun ideal bat 
Zein izango litzateke egun ideal bat zuretzat? Idatzi jarduera bakoitzari zenbat denbora eskaini nahi 
diozun, eta bidali taula osatuta forora.  

Zertan Zenbat denbora?

Lanean

Lotan

Sukaldean

kirola egiten 

maite/gustuko duzun hori 
egiten: ................................................

jendea gorrotatzen 

Zenbat denbora pasatu nahi duzu egunean...? 

Bukatzeko, guztiok batera irakaslearekin, osatu zuen egun ideala jasotzen duen taula. 

    Niretzat ideala da: 8 ordu lotan,  7 lanean, eta gero... 

http://www.ikasbil.eus/

ERANTZUNAK
1. Zenbat denbora pasatzen duzu...?

Zertan (non) Bizitzan

Lotan 11.500 egun

Komunean 963 egun

Sukaldean 120 egun

Korrika egiten 722 egun

Azazkalak jaten 3.827 egun

TRANSKRIPZIOA

963 egun komunean
Eta zuk? Zuk pentsatu izan duzu inoiz zenbat urtera arte biziko zaren? 70? 75? 85ekin konformatzen zara? Diotenez, 

gero eta luzaroago, gero eta gehiago biziko gara. 95 urtera arte edo. Ez dago gaizki, ezta? Mende bat ia. 

Bada, badakizu zenbat egun diren 95 urte? Bat, bi, hiru, lau, bost, sei... 35.000 egun. Hori horrela dela jakinda, zer da, 
bada, egun txar bat edukitzea? Pentsa, egunean 8 orduz lo egiten baldin baduzu, 35.000 egun horietatik 11.500 egun lo 
pasatuko dituzu bizitza honetan. Gero nekatuta zaudela esango didazu, baina egun asko dira 11.500 egun lotan, ezta? 

Aizu, eta komunean? Badakizu zenbat egun egingo dituzun bizitza honetan komunean? Klaro, horretarako jakin 
beharko nuke zenbat minutu edo ordu egiten dituzun egunean komunean. 20 minutu? 40? Ordubete? 40 minutu 
pasatzen baldin badituzu komunean egunero, bizitza honetan 963 egun egingo dituzu komunean sartuta. Kopuru 
klaustrofobikoa da, ezta? 

Eta… aritzen zara sukaldean? Nahi duzu jakin zenbat egun egingo dituzun bizitza honetan… taka-takatakaka tipula 
xehatzen? Egunero kutxiloarekin gutxi gorabehera 5 minutu pasatzen dituzula kalkulatuz… 120 egun pasatuko dituzu 
takatakatakaka. Jarraian ez, noski, baina bai denera. 

Prestatu zaitez, beraz, luzaroan tipulak zatitzeko, prestatu egunean ordu-erdi bat korrika egin zenezakeela 
pentsatuz, 722 egunez korrika aritzeko, 65 eguneko orgasmoa izateko, 3.827 egunez azkazalak jaten ibiltzeko. Zuk 
erabaki beharko duzu zenbat egun pasa nahi dituzun “maite zaitut” esaten, zuk erabaki zenbat egun egin nahi dituzu 
gorrotoan. Zenbat egun egin nahi dituzun maite duzun hura egiten. Zuk ikusi zenbat egun egin nahi dituzun lanean, 
zenbat egun sentitzen duzuna adierazten, zenbat egun maite duzun jendearen ondoan. 

Zuk erabaki 35.000 egun horietatik, zenbat egunez izan nahi duzun…. Zoriontsu!
                                                                                                                                                       Imanol Epelde, 27 zapata bloga, Argia 

http://www.ikasbil.eus/

